
BESËLIDHJA SHQIPTARE 2002

AKSIONI PUNUES

NË RRUGËN

 DURRËS-TIRANË-PRISHTINË

                                 BOTA SHQIPTARE

ÇKA ËSHTË AKSIONI PUNUES? 

Aksioni punues në Rrugën Durrës-Prishtinë, është një vazhdimësi e Bashkimit Kombëtar në mënyrë praktike  dhe kulturore për të realizuar idealin tonë shekullor. 

Të rinjtë e të rejat nga të gjitha viset Shqiptare, dhe nga mbarë bota shqiptare, do të mund të marrin pjesë në këtë Aksion bashkues. Këta të rinj, kjo ardhmëri e Shqipëtarisë, do të kenë rastin të takohen, të njoftohen, të bashkëpunojnë për një ardhmëri më të mire, në një atdhe të bashkuar. 

Aksionarët do të vijnë si shqiptar nga Shqipëria e Bashkuar, (nga Kosova,  Malësia e Madhe, nga Kosova Lindore, nga Ilirida, Çamëria e Shqipëria. Të rinjtë tanë do të vijnë në këtë Aksion Punues - SHQIPTAR. Kjo është kënaqësia më e madhe për të gjithë shqiptarët atdhetarë, që e duan me mendje e zemër Atdheun. 

Këta aksionar do të kenë rastin të jetojnë me të rinjtë tjerë të të gjitha viseve. Do të kenë mundësi të mësojnë dhe kuptojnë gjuhën dhe zakonet e tyre. Do të kenë mundësi të mësojnë se të gjithë Shqipëtarët kudo që gjenden në këtë botë jane të njejtë.

Ky është rast historik për fillimin e një aksioni të Bashkimit Kombëtar. Kemi vuajtur mjaftë me mallin e njëritjetrit. Tash është koha pak të çmallemi me punë aktive, që ndihmon progresin mbarëkombëtar!

Kësaj here nuk do të na ndajë askush, në lidhjen ekonomike, kulturore, shpirtërore e kombëtare të Atdheut tone shqiptar. Tash ne mund të jemi të zotët e shtëpisë sonë.! 

Të bashkuar, zërin tone do ta ndëgjojë e gjithë bota në çfarëdo situate!

Të bashkuar - edhe eshtrat e Të Parëve Tanë e të heroit tonë kombëtar - Skendërbeut do të lëkunden me gëzim hyjnor, nga dashuria për çlirimin dhe bashkimin e atdheut !

Të bashkuar - do të jemi sot e përgjithëmonë!

KU DO TË BANOJNË TË RINJTË TANË GJATË AKSIONIT?

Vendi i qëndrimit është një vendë i veqantë për aksionarët. Mund të quhet - Kampi i Aksionit – Durrës_Prishtinë. Ky kamp duhet të jetë i mbyllur dhe siguruar nga të gjitha anët me roje policore-ushtarake. Duhet të plotësojë të gjitha kushtet e nevojëshme për një jetë njëmuajshe, me të gjitha alimentacionet e nevojshme. Duhet të ketë mbrojtje dhe sigurim nga organet shtetërore 24 orë në ditë.

KUSHTET E BANIMIT NË KËTË KAMP AKSIONAR 

 - DURRËS-PRISHTINË

1 DHOMAT E FJETJES

Numri i dhomave të fjetjes duhet të vendoset sipas numrit të përgjithshem të aksionarve. Ky numër cakëtohet nga organet kompetente, në bashkëpunim me udheheqësinë e aksionit. 

2 NUMRI I SHTRETËRVE 

Caktohet sipas numrit të aksionarëve. Ky numër duhet të cakëtohet para një kohe të duhur në mënyrë që të bëhen përgatitjet paraprake. Nëse organet shtetërore vendosin të gjitha parapërgatitjet dhe organizimi, bëhen sipas numrit të aksionarëve  të një turni punues aktiv.  

3 USHQIMORJA

Këtu aksionarët do të kenë: mëngjesin dhe darkën.  Dreka është gjatë kohës së punës, në një pushim prej një ore. Pijet frekuese (joalkoolike) bëhen të mundëshme gjithashtu në ushqimore. 

4 NDIHMA E SHPEJTË

Duhet të gjendet aty gjatë gjithë kohës. 

5 PUSHIMI, ARGËTIMI,  DHOMA E MUZIKËS

Kjo duhet të argëtoj të rinjtë gjatë kohës së lirë. Zëri i muzikës duhet të ndëgjohet në gjithë kampin. 

6 DHOMA E UDHËHEQËSVE 

Nga këtu do të udhëheqet dhe organizohet Aksioni Punues.

7 PISHINAT E SPORTIT

Lojëra të ndryshme sportive, gara ampioni - sëpaku për futboll, për basketboll, voleiboll etj. 

8. SI BËHET PRANIMI?

Nëse kampi ndërtohet për 1000 aksionarë, pra duhet të pranohen vetëm 1000 të rinjë. Mënyra e pranimit duhet të bëhet në një metodë të barabartë për të gjithë të rinjtë nga të gjitha viset, trojet shqiptare. Psh. nga çdo qytet të pranohen nga 50 të rinj, apo edhe në mënyrë të pakuzueshme. Këtë e bëjmë të ditur para aksionit me kohë. 

9. UDHËTIMI DERI NË KAMP

Në çdo qytet vendoset vendi i takimit për të gjithë të pranueshmit. Nga aty me autobusa dërgohen deri te kampi i punës, apo, nëse vendoset në forma tjera më të përshtatshme.

10. KALIMI I KUFIJVE

Për këtë organet kompetente  zgjedhin metodën në përkrahje të strukturave politike Kosovë-Shqipëri, si nga vendi ynë ashtu edhe nga ato ndërkombëtare. Të rinjtë tanë duhet të kenë mundësinë e udhëtimit pa kurfarë problemi, gjatë kohës së aksionit.

11. GARDEROBA

Të gjithë të rinjtë duhet të vishen njejtë me uniformën e gjelbër të punës. Në këtë mënyrë të gjithë do të jenë të njejtë, pa kurfarë dallimi – uniforma aksionare. 

12. DITA E PARË

Kjo është dita e arritjes së të rinjëve tanë në kamp aksionar. Kjo ditë shfrytëzohet për vendosje, njoftime, paraqitje të rregullave etj. Është kjo ditë e Dielë. 

13. KOHËZGJATJA

Është katër javë. 

14. MOSHA E PRANUESHME

Kjo është një moshë mbi 18 vjeqare. Në këtë moshë të rinjtë janë të aftë të punojnë seriozishtë dhe gjithashtu kjo është një moshë e fillimit të pjekurisë. Këta janë ardhmëria jonë. Pra duhet t’i mësojmë me konceptin - BASHKIM.KOMBËTAR!

15. GJINIA

Si djemtë ashtu edhe vajzat mund të marrin pjesë në këtë aksion punues. Qëllimi I këtij aksioni është bashkimi I kombit, pa kurfar dallimi mes gjinive. 

16. PUNA ORGANIZATIVE DHE AKTIVE

Aksionarët janë në gjendje të bëjnë qfarëdo pune që është nevoja. Ideale  është puna rreth ndërtimit të magjistrales DURRËS-TIRANË- PRISHTINË 

17. SA DITË NË JAVË PUNOHET?

Të rinjtë do të punojnë 6 ditë në javë. Dita e Dielë është ditë pushimi dhe argëtimi. 

18. SA ORË NË DITË PUNOHET?

Të rinjtë tanë do të punojnë 8 orë në ditë. Qëllimi I këtij aksioni është edhe të iu mundësohet të rinjëve tanë të njohëtohen dhe shoqërohen me të rinjtë nga të gjitha viset sa më shumë. Dhe në të njejtën kohë të mësojnë edhe për kulturën e punës, si bazë themelore e jetës.

19. SI UDHËHEQET PUNA?

Secili qytet ka nga një udhëheqës dhe dy ndihmësa të tij. Këta janë përgjegjës për punën dhe mirëmbajtjen e aksionarëve.  

20. SI VLERËSOHET PUNA?

Kampi Punues ka tre persona të cilët vlerësojnë punën e grupeve dhe të individëve të caktuar. Këta në fund të Aksionit Punues do të shpërblejnë qytetin më të suksesëshëm, individin më të suksesëshëm etj. 

TË NDRYSHME:

GARAT NË SPORT 

Gjatë të Diellave të lira mund të organizohen garat në futboll, basketboll etj. Mes qyteteve garuese. Vetëm duke bërë gara të rinjtë tane mund të shkojnë përpara. 

KULTURORE-ARGËTUESE

Të rinjtë duhet të argëtohen në mënyra të ndryshme: PROGRAME ARTISTIKE, ORË LETRARE, THEATËR, KINO…. Psh. në mbrëmjen e një të Shtune të organizohet VALLËZIME, DISCO, INTERPRETIME MUZIKORE... Ata mund të qëndrojnë deri vonë, pasi që nuk kanë nevojë të zgjohen të Dielën në mëngjes.

FRYMËZUESE

Të rinjtë tane mund të marrin pjesë në kurse të ndryshme praktike, të cilat do të organizohen nga ekspertë të lamive të ndryshme. Rinia jonë duhet të përgaditet për shkathtësi dhe aftësi të ndryshme. Suksesi I vendit tone varet nga pergaditja profesionale e të rinjëve tanë.

KONCERT MADHËSHTOR

Ky koncert madhështor mund të organizohet një ditë para se të përfundojë Aksioni Punues, pra të Shtunen e fundit në një mbrëmje spektakulare, ku do të mirrnin pjesë kolosët e muzikës Shqiptare, për ta festuar bashkimin e suksesëshem te kombit në aksion aktiv. Dhe ky koncert të shfaqet ne te gjitha stacionet televizive në mënyrë që të gjithë Shqiptarët kudo qe janë të shijojnë këtë sukses të jashtëzakonshëm.

DITA E FUNDIT

Dita e fundit është dita e lamtumirave. Është dita e ndarjes me urime, porosi…. Është kjo dita kur të rinjtë tane do tu kthehen familjeve të tyre me një përvojë të punës, të rrespektit, të garimit, të përparimit kombëtar. 

ËSHTË KJO DITA E FUNDIT E AKSIONARËVE,  POR DITA E PARË E BASHKIMIT KOMBËTAR SHQIPËTAR

Nga Komisioni Përgatitor
Prishtinë_Tiranë_Durrës

